
[᭘᭑ 81B]

᭘᭑

ᬲᬶᬦᬄᬧᬘᬂᬜᬸᬫ᭄ᬧ᭄ᬦ᭞ᬢᬳᬶᬦ᭄ᬧᭂᬤᭂᬫ᭄ᬓᬯᬲ᭄ᬢᬦᬶᬦ᭄᭞ᬳᬮᬳᬬᬸ᭞ᬕᬸᬫᬦ᭄ᬢᬶᬯᬦ᭄ᬢᬄᬭᬶᬗᬗ᭄ᬕᬵ᭟ᬤᬾᬯᬕᬸᬂᬩ᭄ᬬᬂᬲᬳᬸᬃᬲᭂᬫ᭄ᬩᬄ᭞ᬧᬤᬶᬹᬤᬡ᭄ᬟᬬᬦ᭄ᬓᬧᬶᬗ᭄ᬲᬶᬗ᭄ᬕᬶᬄ᭞ᬕᬕᬳᬂᬢᬍᬃᬭᬶᬂᬮᭀᬦ᭄ᬢᬭ᭄᭞ᬩᬘᬓᬦᬮᬮᬦ᭄ᬩᭂᬘᬓ᭄

᭞ᬚᬦ᭄ᬢᭂᬦᬂᬫᬗ᭄ᬤᬧᬲ᭄ᬢᬶ᭞ᬫᬦᬯᬶᬯᬾᬦ᭄ᬢᬦ᭄ᬧᬫᬬᬸᬄ᭞ᬧᬤᬡ᭄ᬟᬫᬢᬸᬭᬮᭀᬦ᭄᭞ᬢᬶᬢ᭄ᬬᬂᬧᬶᬢ᭄ᬮᬲ᭄ᬫᬗᬶᬭᬶᬂ᭞ᬫᬗᬸᬦᬬᬸ᭞ᬤᬍᬫ᭄ᬯᬶᬚᬶᬮᬶᬂᬯᬘᬦ᭟ᬲᬧᬸᬦᬶᬓᬶᬤᬸᬄᬧᬤᬡ᭄ᬟ᭞ᬫᬦᬄᬢᬶᬢ᭄ᬬᬗᬾᬦᬾᬫᬗ᭄ᬓᬶᬦ᭄᭞ᬧᬘᬂ᭠

ᬕ᭄ᬮᬲ᭄ᬫᬮ᭄ᬩᭀᬦᬂ᭞ᬤᬾᬯᬢᬦᬶᬩ᭄ᬮᬶᬫᬗ᭄ᬕᬶᬲ᭄᭞ᬧᬗᬗ᭄ᬕᬾᬦ᭄ᬤᬍᬫ᭄ᬲᬫᬶ᭞ᬧ᭄ᬭᬲᬶᬤᬫᬗ᭄ᬤᬾᬓᬭᬗ᭄ᬲᬸᬓ᭄᭞ᬢᬶᬗ᭄ᬓᬄᬢ᭄ᬯᭀᬢ᭄ᬢᬫ᭞ᬭᬯᬸᬄᬚᬦᬶᬮ᭄ᬫᬦ᭄ᬲᬫᬶ᭞ᬫᬗ᭄ᬤᬧᬢᬹᬢ᭄᭞ᬢᬺᬱ᭄ᬡᬦ᭄ᬢᬶᬢ᭄ᬬᬗᬾᬫᬜᬫ᭟ᬤᬾᬯᬕᬸᬂᬧᬸᬦᬶ᭠

ᬓᬧᬶᬲᬦ᭄᭞ᬤᬾᬯᬦ᭄ᬧᬢᬹᬢᬾᬧᬸᬦᬶᬓᬶ᭞ᬤᬸᬭᬸᬲᬂᬕ᭄ᬮᬶᬲ᭄ᬩᬯᭀᬲᬂ᭞ᬤᬍᬫ᭄ᬫᬯᬘᬦᬳᬭᬶᬲ᭄᭞ᬫᬦᬄᬢᬶᬢ᭄ᬬᬗᬾᬫᬗ᭄ᬓᬶᬦ᭄᭞ᬭᬾᬄᬲᬵᬫ᭄ᬧᬸᬦ᭄ᬓᬤᬸᬂᬮᬶᬹᬲᬶᬮᬸᬗ᭄ᬮᬸᬂ᭞ᬫᬧᬢᬶᬣᬦ᭄ᬓᬤᬾᬯ᭞ᬫᬗ᭄ᬤᬳᬶᬤᬗᬭᬬᬸᬦᬶᬦ᭄

[᭘᭒ 82A]

᭞ᬭᬶᬂᬫᬮ᭄ᬩᬸ᭞ᬬᬤᬶᬦ᭄ᬓᬵᬮᬦᬶᬂᬧᬂᬭᭀᬭᬲ᭄᭟ᬧᬸᬦᬧᬶᬫᬮᬶᬄᬧᬜ᭄ᬚᬗᬂ᭞ᬭᬾᬄᬲᬵᬫ᭄ᬧᬸᬦ᭄ᬓᬤᬸᬳᬸᬄᬲᬫᬶ᭞᭠ᬧᭂᬧᭂᬓᬓ᭄ᬧᬘᬭᬦ᭄ᬧᬮ᭄ᬩᭀᬦ᭄᭞ᬳᬃᬱᬤᬍᬫ᭄ᬫᬗ᭄ᬭᬕᬦᬶᬦ᭄᭞ᬢᬦᬸᬘᬧ᭄ᬤᬶᬦᬮᬢ᭄ᬭᬶ᭞ᬳᬶᬗᬦᬦ᭄ᬤᬾᬯᬱᬭᬯᬸᬄ᭞᭠

ᬩᬤᬸᬲᬵᬫ᭄ᬧᬸᬦ᭄ᬘᬫᬤᬂ᭞ᬲᭀᬧᬘᬭᬦ᭄ᬭᬢᬸᬍᬯᬶᬄ᭞ᬓᬾᬄᬬᬦ᭄ᬯᬸᬯᬸᬲ᭄᭞ᬭᬵᬫ᭄ᬬᬶᬂᬲ᭄ᬯᬭᬵᬚᬓᬵᬃᬬ᭄ᬬ᭟ᬤᬾᬦᬶᬲᬂᬫ᭄ᬭᬕᬳᬸᬢ᭄ᬢᬫ᭞ᬍᬯᬶᬄᬤᬸᬃᬫᬶᬢᬦᬶᬂᬮᬗᬶᬢ᭄᭞ᬭᬲᬓ᭄ᬮᬧ᭄ᬓᭂᬮᬧ᭄ᬓᬢᭀᬦ᭄᭞ᬳ᭄ᬬᬂᬧᬶᬢᬭᬵᬲ᭄ᬫᬸᬭᬶᬫ᭄ᬭᬶᬫ᭄᭞

ᬦᬕᬭᬩᬦ᭄ᬤᬗᬮᬶᬮᬶᬢ᭄᭞ᬫᭂᬲᬢ᭄ᬭᬶᬗᬫ᭄ᬩᬭᬲᬫᬸᬦ᭄᭞ᬤᭀᬂᬫᬓᬶᬢᬫᬗᭂᬦᬂ᭞ᬳᬦᬓᬾᬧᬥᬜᬮᬶᬩ᭄ᬲᬶᬩ᭄᭞ᬓᬢᬄᬭᬯᬸᬄ᭞ᬓᬯᬸᬮᬲᬧ᭄ᬘᬓ᭄ᬕ᭄ᬬᬜᬭ᭄᭟ᬢᬦ᭄ᬗᬾᬢᬂᬧᬘᬂᬓᬭᬸᬲᬓ᭄᭞ᬬᬦ᭄ᬓᬢᬗᭂᬳᬦ᭄ᬓ᭠

ᬩᬗ᭄ᬮᬶ᭞ᬲᬶᬦᬄᬲᬶᬲᬶᬧ᭄ᬫᬾᬄᬓᬢᬾᬩᭀ᭞ᬢᬍᬃᬧᬸᬭᬸᬦ᭄ᬗᬮ᭄ᬧᬳᬶᬦ᭄᭞ᬓᬩᬢᭂᬓᬦ᭄ᬢᬸᬓ᭄ᬪᬓ᭄ᬢᬶ᭞ᬭᬶᬤᬳᬦᬓᬾᬳᬕᬸᬂ᭞ᬗᬕᭂᬦ᭄ᬗᬢᬸᬭᬂᬲᭂᬫ᭄ᬩᬄ᭞ᬦᬯᬸᬃᬧᬲ᭄ᬯᬾᬘ᭄ᬙᬦᬾᬗᬹᬦᬶ᭞ᬲᬵᬫ᭄ᬧᬸᬦ᭄ᬧᬸᬧᬸᬢ᭄᭞ᬫᬗ᭄ᬓᬶᬦ᭄ᬧᬸᬗ᭄ᬕᭂᬮ᭄ᬢᬂᬘ

